
JAT RRI ANITZEK
EMAKUMEEN
NGIZATE ETA

GIZARTE-INKLUSI A 
JARDUERA FISIK

ED TA KIR LAREN BIDEZ



JATORRI ANITZEKO 
PERTSONEN 
ARTEAN JARDUERA 
FISIKOA EDOTA  
KIROLA ZABALTZEA

“Literatura zientifikoak 
iradokitzen duenez, jarduera 
fisikoaren mailak nabarmen 
baxuagoak dira
desabantaila 
sozioekonomikoan dauden 
gizataldeen artean, eta jatorri 
anitzeko pertsonak ez dira 
salbuespen.”

Gidaliburu hau tresna baliagarri 
gisa eskaini nahi zaie Gipuzkoako 
kirol-eremuko eragileei eta, bereziki, 
Gipuzkoako udalei. Horrela, asmoa 
du, ezagutza zientifikoan zein 
esperientziaren ezagutzan oinarria 
duen egiteko modu eraginkorren 
informazioa emateko asmoa du, eta 
bestetik, beraien udalerrietako kirol-
politiketan barneratzeko erraztasunak 
emateko, horretarako erremintak eskainiz. 
Gipuzkoako udaletako kirol-orientazioko 
zerbitzuetako kirol-orientatzaileentzat 
ere baliagarria izan daiteke. Bestalde, 
kirol eremutik haratago, beste hainbat 
eremutako eragileei (berdintasuna, 
migrazio- eta kultura-aniztasuna, gizarte 
zerbitzuak, hezkuntza, kultura, esaterako) 
zuzendutako gida izan daiteke baita 
ere, zeharkakotasunez lan egitea 
ezinbestekoa izango delako aipaturiko 
gizataldeak benetan artatu eta gizarteko 
partaide errealak izatea erraztea nahi 
badugu.



OINARRIZKO
PRINTZIPIOAK
“Sozialki egoera ahulean dauden 
gizataldeetan jarduera fisikorik ezari 
buruz eta kirola sustatzea helburu duten 
politika publikoei buruz gaur egun dagoen 
literatura zientifikoa berrikusiz gero, kirol-
jarduera maila txikiago hauen azpian 
elementu komun batzuk daudela”.

(SIIS, 2018)

IKUSPEGI 
KOMUNITARIO BAT 
APLIKATZEA
Gipuzkoako Foru Aldundiak erronka sozialei aurre egiteko 
ikuspegi komunitarioaren aldeko apustua egiten du 
2022an garatutako marko komunitarioari buruzko agirian. 
Ikuspegi honen lehentasunak zehaztean ondorengoa 
azpimarratzen du: “bereziki nabarmendu behar direla 
soilik erantzun komunitarioa izan dezaketen erronka 
sozialak: hala nola, gizarte kohesioa dibertsitate handiko 
gizarte batean, berdintasunaren aldeko eta bazterkeriaren 
aurkako borroka edota elkarrekiko laguntzan oinarritutako 
ongizate komunitarioko tresnak eraikitzea.”

Jarduera fisikoa baldintzatzen duten ohituretan aldaketa 
bat sustatu nahi bada, landu behar den ekosistema 
komunitatearena da, azken finean hortxe azaltzen baitira 
bai faktore indibidualak bai faktore sozialak, fisikoak, 
ekonomikoak eta kulturalak. (SIIS, 2018)

Jarduera fisikoa sustatzeko 10 oinarrizko 
osagai zerrendatu eta deskribatuko dira:

IRISGARRITASUN 
BALDINTZAK 
ERRAZTEA 
Oro har, irisgarritasun fisiko 
eta ekonomikoa erraztea 
ezinbesteko estrategiak dira, 
zaurgarritasun egoeran 
dauden gizataldeei jarduera 
fisikoa egiteko aukerak 
areagotzeko. Esaterako, 
jarduerak hurbil izatea, 
edota bertaratzeko bai 
garraio aktiboko aukerak 
izatea, bai garraio publikoa, 
erabilera librekoak izatea 
edota ia kosturik gabeak, 
eta abar. 

ARAUAK MALGUAK 
IZATEA ETA 
PERTSONEN ETA 
GIZATALDEEN 
PREMIETARA 
EGOKITZEA

MOTIBAZIOA: 
SENTSIBILIZAZIOA, 
INFORMAZIOA 
ETA HARREMAN 
IRAUNKORRAK

AHALDUNTZEA ETA 
KUDEAKETA PARTE 
HARTZAILEA

ZEHARKAKOTASUNA 
ETA 
INTEGRALTASUNA 

Jarduera fisiko edota kirol-munduko 
eragileek eta, bereziki, politika publikoak 
garatzen dituztenek, sozialki kalteberak 
diren gizataldeen sarbidea errazteko, 
xede diren gizataldeen beharrak ezagutu 
eta aintzat behar dituzte kirol-eskaintza 
sortu eta garatzerakoan. Horretarako, 
malgutasunarekin jokatu behar dute, eta 
ezinbestekoa da eskaintza hori aipaturiko 
ezaugarriekin modu iraunkorrean 
eskaintzea eta bermatzea. 

Gizatalde horien beharrak bere osotasunean 
hartu behar dira kontuan, jarduera-fisikoa mailaz 
gain gizarte-mailako arazo nagusiagoak izan 
ohi baitituzte (enplegua, etxebizitza, hizkuntza…). 
Era berean, ohartu behar gara jarduera fisikoaren 
bidez izan ditzaketen zuzeneko onurez gain 
(osasuna eta ongizatea), zeharkako onurak 
(sozializazioa, lan-aukerak, tokiko hizkuntza 
ikasi…) ere badirela, non beraien bizitzako premia 
nagusietarako lagungarriak izan daitezkeen. 
Eta, garrantzitsua da bai erakunde arduradunak 
bai jomuga den gizataldeko pertsonak horietaz 
kontziente izatea.

Kalteberatasun egoeran dauden 
gizataldeak ahalduntzea eta proiektuaren 
fase ezberdinetan  parte izatea 
garrantzitsua da, programaren arrakasta 
lortu eta ezarritako helburuetara 
ailegatzeko.

Ezinbestekoa da jarduera fisikoa modu 
integralean sustatzea kalteberatasun 
egoeran dauden gizataldeetan, talde 
jakin batean edo jarduera zehatz 
batean soilik zentratu gabe. Era berean, 
garrantzitsua da zeharkakotasunez lan 
egitea, erakundeen eta herritarren arteko 
lankidetzan oinarrituta.

NORMALIZAZIOA 
VERSUS 
ESPEZIFIKOTASUNA

ERAKUNDEEN 
ARTEKO ELKARLANA

TALDE 
MULTIPROFESIONALAK
ETA ESPEZIALIZAZIOA

ESKU-HARTZEAREN 
JARRAIPENA ETA 
EBALUAZIOA

Ekintza normalizatu edota orokorretan 
geratzeak ondorio negatibo batzuk 
sorrarazten ditu eta ekintza espezifikoak 
edota segregatuak eskaintzeak beste batzuk. 
Ondorioz, ezin da esan bata bestea baino 
egokiagoa denik. Eskaintza normalizaturako 
sarbidea eta parte-hartzea bermatzea 
litzateke egokiena, baina horretarako, 
eskaintza hori eraldatu edota sortu beharko 
litzateke kaltebera egoeran dauden 
gizataldeen premiak aintzat hartuta eta 
inplementatuta.

Hala ere, maiz, behar horiek inplementatu 
gabe, eskatu ohi dugu eskaintza 
normalizatuan txertatzea edota espezifikotik 
normalizatura azkar batean igarotzea, eta ez 
da zilegi izaten.  

Azkenik, berritzeak eta sortzailea izateak ere 
garrantzia handia hartzen du esku-hartze 
mota hauek diseinatu eta garatzerakoan, bai 
edukietan bai lankidetza moduetan.

“Europan egindako esperientziarik 
arrakastatsuenak lekuko, elkarlanak, 
lankidetzak eta babesletzak funtsezkoak 
dira proiektua egoera ezagun batetik eta 
dauden baliabideetatik bideratu ahal izateko, 
eta gainera, denboran proiektuari eutsi 
ahal izateko. Printzipio honek bat egiten du 
integraltasunaren printzipioarekin, entitate 
edo administrazio bakoitzak hainbat lurralde 
mailatan beraien eskumen diren gaietan 
izan dezaketen inplikazioagatik: osasunean, 
hirigintzan, eskolan, gizarte zerbitzuetan, 
garraioan, irabazi-asmorik gabeko 
erakundeetan, e.a.” (SIIS,2018).

Zaurgarritasun egoeran dauden 
gizataldeetan jarduera fisikoa sustatzeko 
ekimen arrakastatsuak izateko funtsezkoa da 
diziplina anitzeko lantalde profesional, aditu 
eta espezializatua izatea.

“Esku-hartze eraginkorrak erdiesteko orduan, jarraipena eta ebaluazioa gako faktoreak dira 
biak, beraien mende baitago erabakiak egoki hartu ahal izatea. Prozesua baloratuz eta esku 
hartzea egokituz joateko aukera ematen dute biek. Batak jarraipena egitea ahalbidetzen du, 
eta besteak emaitzak egiaztatzea jardueran zehar eta jarduera amaitu ondoren” (SIIS, 2018).

Bestalde, gure lurraldeari so eginez, 
Gipuzkoako pobrezia eta gizarte-
bazterkeria arriskuari buruzko ikerketaren 
arabera (SIIS, 2022), bertako pertsonen 
eta jatorri atzerritarreko pertsonen datuak 
alderatuz gero, egunero jarduera fisikoa 
egiten dutenen portzentajearen aldea 
izugarria da; izan ere, bertakoak % 31,7 
diren bitartean, jatorri atzerritarra duten 
pertsonak % 14 dira soilik.



JARDUEREN KOSTUA
MURRIZTEA

BANAKAKO ARRETA

Kalteberatasun egoeran dauden gizataldeei 
jarduera fisikoa sustatzeko esku-hartzeak 
eraginkorrak izan daitezen, ezinbestekoa da 
jardueren kostua arintzea, jaistea edota doan 
izatea. Hala nola, berariazko finantzaketa 
zuzentzea xede diren gizatalde horietara.

Banakako arretaren ikuspegiak 
eraginkorrak izaten dira jarduera 
fisikoa norbanakoaren bizitzan 
txertatzen laguntzeko estrategia gisa, 
non norbanakoaren faktoreez gain, 
testuinguruko baldintzatzaileak eta 
baldintzatzaile sozialak kontuan hartzen 
diren. Adibidez, Gipuzkoako Kirol 
Orientazio Zerbitzuak (KOZ).

INFORMAZIO 
KANPAINAK 

JARDUERA 
FISIKOA FAMILIA-
ERANTZUKIZUNEKIN 
BATERATZEA 

Egoera zaurgarrian dauden pertsona edota 
gizataldeekin harremanetan jartzeko, ez da 
nahikoa zerbitzuaren ateak irekita daudela 
esatea, edo beraien parte-hartzearen 
zain egotea. Xede den gizataldearen bila 
joatea, harremanetarako kanal eraginkorra 
identifikatuz, eta berariazko informazioa 
eskaintzea ezinbesteko zereginak dira.

Jarduera fisikoa eta familia-
erantzukizunak uztartzea politika 
eraginkorra da herritarrentzat oro har, 
eta are gehiago oztopo edo zailtasun 
handienak dituzten gizabanako edo 
kolektiboentzat (aitatasuna, amatasuna, 
ama bakarreko familiak, jatorri 
desberdineko emakumeak...). Lana, etxeko 
lanak eta zaintza jarduera fisikoarekin 
uztartzea nahitaezkoa da bizitzako aldi 
desberdinetan. Horregatik, adibidez, esku-
hartze pilotuetan eskola-orduetan kirol-
jarduerak eskaini dira edo haurtzaindegi-
zerbitzua ezarri da.

OINARRIZKO 
ESKU-HARTZEAK
“Sozialki kalteberak diren 
gizataldeetan kirola sustatzeko 
oinarrizko esku-hartzeak”

SIISeko ikerketan (2018) egindako literatura 
zientifikoaren eta esperientzien nazioarteko 
berrikuspenari esker, sozialki kalteberak diren 
gizataldeetan kirol-jarduera sustatzera bereziki 
zuzenduriko esku-hartzeen katalogo bat dete-
ktatu da, jarraian zerrendatzen dena:



ESPAZIO PUBLIKOEN 
ERABILGARRITASUNA 

OINARRIZKO 
KIROLA SUSTATZEKO 
NEURRIAK 

ERREFERENTZIAZKO 
MATERIALEN 
PRESTAKETA  

EGOKITURIKO 
KIROL-JARDUEREN 
PROGRAMAK 

Esku-hartze hau arrakastatsua izan da, beste 
gauza batzuen artean, aire zabalean dauden 
kirol-guneak eskuragarri eta hurbil daudelako, 
erabiltzeko kuotarik gabe. Multzo horretan 
sar daitezke kiroletatik at kudeatu arren, 
jarduera fisikoa egitera bultzatzen dituzten 
aukerak ere: garraio aktiboa, bidegorriak eta 
naturaguneak.

Jakina da, partaidetzako kirola herritar 
orori zuzendutako kirola dela. Ondorioz, 
ibilbide horretako jarduera fisikoa eta kirola 
sustatzea garrantzitsua da, herritar guztiei 
zuzentzen zaienez, eragina handiagoa 
edota unibertsalagoa delako. Hortaz, eremu 
federatuko kirolak baino eragin handiagoa 
izan dezake edozein herritarrentzat 
delako, eta ez soilik abilezia motor altuak 
dituztenentzat. 

Erreferentziazko materialen prestaketa 
eta hedapena lagungarriak dira egoera 
sozioekonomiko ahulagoan dauden 
gizataldeen kirol-sarbidea eta praktika 
sustatzeko esku-hartzeak ezartzeko. 
Horregatik, Foru Aldundiak berariazko 
txosten eta gida hau egitea erabaki 
zuen, esku-hartze pilotuetako eragileen 
kolaborazioarekin. Kirol-eremuko eragileei 
eta beste eremuetako eragileei baliagarria 
izateko asmoz eratu da: gizatalde horiei 
begirada irekitzeaz gain, begirunea 
hobetzeko eta esku-hartzeak asmatzeko, 
sortzeko, garatzeko eta ebaluatzeko 
lagundu dezan. 

Eskaintza normalizatuan parte-hartu 
ezin dutenei zuzentzen zaizkien jarduera 
fisiko espezifikoak dira; hau da, adina, 
generoa, aniztasun funtzionala, genero 
identitate edota sexu-orientazioa, jatorri 
aniztasuna… aintzat hartuta sortzen diren 
jarduera espezifiko egokituak. 

MENTORETZA-
PROGRAMAK/
PAREKOEN 
INPLIKAZIOA 

EKINTZA POSITIBOA 
ETA GENERO-
BALDINTZATZAILEAK 

Mentoretzaren bidez, parekotzat jotzen 
den gizataldeko horretako pertsonak 
garrantzia hartzen du egitasmoan, zubi 
lanak egin ditzake antolatzaile eta xede 
den gizataldearen artean, pertsona horri 
leku esanguratsua ematen zaio gauzatzen 
ari den esku-hartzean. Haurralde 
fundazioarekin batera egindako Donostiako 
esku-hartze pilotuan, pareko izendatutako 
arabiar emakume batek rol hori bete du: 
arabiar emakumeekin harremanak errazte 
aldera zubi lanetan interprete lanak egin 
ditu, edukiak argiago azaltzeko, eta nola 
ez, berari programan rol garrantzitsuagoa 
eta protagonismoa emateko.

Generoa eta jatorri aniztasuna 
gurutzatzean, intersekzionalitatea aintzat 
hartuta, hainbat esku-hartze sustatzaileek 
berebiziko garrantzia hartzen dute 
bai eta ekintza positibo lagungarriak 
inplementatzeak ere.

GIDA
Generoa, jatorri aniztasuna
eta erlijio aintzat hartuta

Faktore sozioekonomiko, soziokultural, 
eta erlijio-sinesmenak aintzat hartuta



IKUSPEGI INTEGRALA/
HOLISTIKOA ETA 
MALGUTASUNEZ BERAIEN 
BEHAR ETA PREMIETARA 
EGOKITU

KULTURARTEKOTASUN 
IKUSPEGIAREN ALDEKO 
APUSTUA

1.
Helburu nagusiak: ONGIZATEA eta GIZARTE-INKLUSIOA sustatzea. 
Aktibotasuna bultzatuz, ongizatean eragitea: osasun fisiko, mental edota 
emozionalean, gizarte-harremanetan fokua (kapital sozialaren garrantzia). 
Jarduera fisikoa edota kirola (JFK, aurrerantzean) tresna da ongizate 
orokorrerako eta komunitatean gizarte-inklusiorako, non aintzat hartzen diren 
beraien lehenengo beharrak (etxebizitza, enplegua, hizkuntza, familia…)

2.
Kulturartekotasun ikuspegiaren 
bitartez diseinatzea eta gauzatzea 
esku-hartzea. Hau da, jatorri 
anitzeko edota kultura-testuinguru 
ezberdinetako emakumeen arteko 
JFKak egiteko guneak sortzea, elkar 
ezagutu eta elkar eragiteko aukera 
ahalbidetuz.

3.
JFKetako teknikariak aniztasun 
edota migrazio teknikariekin 
elkarlanean aritzeak errazten du, 
edota bestela, berdintasun edota 
gizarte zerbitzuekin.



AHALDUNTZE ETA 
KUDEAKETA PARTE-
HARTZAILEA 

SOZIOKULTURALA 
(GENEROA BARNE)

IRISGARRITASUN
SOZIOEKONOMIKOA

4.
Jatorri anitzeko pertsonen 
erakundeekin kolaborazioa izatea. 
Emakume horietara hurbiltzeko 
eta akonpainamendua egiteko. 
Kolaborazio publiko-pribatua 
bultzatzea. 

5.
Komunitateko jatorri anitzeko 
emakumeez baliatzea erreferente-
mentore izan daitezen.

7.
Lana, familia, norberaren kontuak eta jarduera 
fisikoa uztartzea kontuan izatea. Ondorioz, 
haurrak zaintzan edota irakaskuntza orduetan 
daudenean izatea JFKen eskaintza, edota 
haurtzaindegi zerbitzua ezartzea. 

6.
Doako zerbitzua izatea edota kuota sinbolikoak jartzea. 



SOZIOKULTURALA ETA 
ERLIJIOA (GENEROA BARNE). 
EKINTZA POSITIBOAK

8.
Erlijio-sinesmenak errespetatzea, 
Islamean esaterako:

a. Janzkera errespetatzea, erlijioa aintzat 
izanik: zapia buruan, gorputza estaltzeko 
beharra onartzea (igerilekuan burkinia ere).
 
b. Ramadan garaia aintzat izatea (noiz 
den ezagutzea), baraualdiaren ezaugarriak 
ezagutzea eta baraualdiaren zein dauden 
identifikatzea: saio arinak intentsitatea 
jaitsiz, aldi baterako geldialdiak, 
irregulartasuna onartzea. (Igeriketan, 
adibidez, ur saioak moldatzea, nahigabeko 
ur tragoak murriztu edota saihesteko)

c. Aldageletan eta dutxetan intimitaterako 
aukerak ezartzea.

9.
Gorputz-hezkuntzan duten kultura 
ezagutzea eta burujabetza- 
abiapuntua errespetatzea, hortik 
abiatuz. 

10.
Jatorri anitzeko taldea izatea 
(bertakoak ere izatea sustatu). 

11.
Emakume taldea izatea. 

12.
Irakaskuntzaren arduraduna/
hezitzailea emakumea izatea. 



IRISGARRITASUNA (FISIKOA)

IRISGARRITASUNA 
(HIZKUNTZA, KANAL 
EGOKIA, HARREMANAK 
BILATZEA)

13.
Irisgarritasuna ahalbidetzea: 
eskaintza hurbil egotea. Ingurune 
segurua izatea edota seguru gisa 
hautematea. 

14.
Informazio kanpainak egiteko hizkuntza aniztasunaren beharraz jabetzea 
(euskara, gaztelania, arabiera, ingelesa,…), bi hizkuntza ofizialak bermatu 
eta euskara sustatu arren. Bestalde, alfabetatu gabeak ere izan daitezkeela 
ohartzea (ahoz edota belarriz). Harremanak bilatzea beraiekin, elkar hobeto 
ezagutzeko. Ahoz ahokoak ere funtzionatzen du informazioa hedatzen 
joateko. WhatsApp taldeak ere baliagarriak dira.  



SENTSIBILIZATU, TREBATU ETA 
INFORMATU-ORIENTATU

15.
Aniztasunean kirol-esparruko 
pertsonen sentsibilizazioa eta 
formakuntza burutzea (kirol-
teknikari, kudeatzaile, monitore, 
sorosle, harrerako pertsona…). 
Giza-eskubideetarako eta kultura-
aniztasunerako begirada irekitzea. 

16.
Kultura-aniztasunaren balioetan 
herritarrak heztea, sentsibilizatzea 
eta diskriminazio egoerei aurre 
hartzea edota prebenitzea 
(esaterako, arrazakeria, islamofobia, 
eta abar).

17.
Kultura-testuinguru ezberdinetako 
emakumeen sentsibilizazioa 
JFrekiko, osasunerako eta gizarte 
harremanetarako tresna gisa. 
Osasun zerbitzuetako figuren eta 
gizarte-zerbitzuetako langileen 
aholku eta gomendioen garrantzia 
barneratuagoa dute.

18.
Jatorri anitzeko emakumeen 
erreferenteen ikusgarritasuna 
sustatzea, bai beraien artean 
animatzeko bai bertakoen 
begirunea hobetzeko.

19.
Kirol Orientazio Zerbitzuekin 
(KOZ) loturak sustatzea. Edota 
izan ezean, JFKetako tokiko 
talde sustatzailearekin. Osasuna, 
hezkuntza eta komunitatearekiko 
aukerak zabaltzea.



TOKIKO POLITIKAK

20.
ESKAINTZA INKLUSIBOA 
(Kulturartekoa edo Sartu deiturikoa) 
lehenetsi, baldin eta eskaintza 
egokitzen bada beraien premietara, 
bestela, ESKAINTZA ESPEZIFIKOA 
(Kultura-aniztasuna edo Segi 
deiturikoa), edota BIETATIK.  

21.
Politikak diseinatzea eta gauzatzea 
kulturarteko ikuspegitik, bereziki.  
Finantzaketa izatea (publikoa 
behintzat). Kirol-eremuko egiturazko 
arrazismoan ere begirada jartzea, 
berau identifikatuz eta horri aurre 
egiteko mekanismoak ezarriz.

22.
Legeria edota araudia argitu eta 
malgutu (kirol-instalazioen erabilera 
araudiak, adibidez). 

Haurralde Fundazioari, Mestiza Elkarteari, OrdiziaKolore Taldeari, Bergarako: Caritas, Ndank Ndank, HHI-EPAri  
eta emakume partaide guztiei eskerrak zuen laguntzagatik.

HAU KULTURA-ANIZTASUNA
EDO MULTIKULTURALISMOA DA

HAU KULTURARTEKOTASUNA EDO 
INTERKULTURALITATEA DA

JATORRI ANITZEKO EMAKUMEEN
ONGIZATE ETA GIZARTE-INKLUSIOA
JARDUERA FISIKO EDOTA KIROLAREN 
BIDEZ
2025

Argitaratzailea:
Gipuzkoako Foru Aldundiko
Kirol Zuzendaritza Nagusia
Koordinatzailea: 
Oihana Zunzunegi Etxeberria

Egileak:
Gipuzkoako Foru Aldundiko
Kirol Zuzendaritza Nagusia
Gipuzkoako Foru Aldundiko 
Giza Eskubideetako eta Kultura 
Demokratikoko Zuzendaritza Nagusia
Haurralde Fundazioa
Ordiziako Udala
Bergarako Udala
Lege Gordailua: D-215-2025



JAT RRI ANITZEK
EMAKUMEEN

NGIZATE ETA
GIZARTE-INKLUSI A 

JARDUERA FISIK
ED TA KIR LAREN BIDEZ


